
KILMVATE

Hikaye, miyané tewirané modernan di hesibiyena u b1 yo uslubo edebi kilmi ra vatigé €
hediseyan ki biyi ya zi beni yena dasmasnayis. Ino tewir, dewirané klasikan ra dewamé tewirané
destan, menqiba, qisa, riwayet u meseleyan hesibiyeno. Ini tewiri behsé hediseyané kilman keni u
mo tewir eyro b1 nameyé hikaye yeno zanayis. Edebiyatané modernan di nustis€é mocnakané verinan
d1 hikaye, tewiréko tesirdar o. Edebiyato modern € Zazaki di mocnaki verini egleb seklé hikaye di
ameyi nustis. Edebiyaté Zazaki seba zordariya siyasiyan u sebebané cematkiyan misalané xu yé
verinan tarixéko erey di dano. Edebiyaté Zazaki di hikayeya verin serra 1963 di rocnameyé Roja
Newe di1 b1 nameyé Macera i Silémoni Gince nesir biya. Ino edebiyat serra 1979 ra pé eskera beno u
serrané verinan di runayisé mo edebiyat di keda sexisan € diaspora muhim a. Ini serran di biyayis,
zanayis, eraversiyayis u veciyayisé vitrin € edebiyaté modern & Zazaki di péseroki roléka muhim
geni. Ina cargewa d1 zey Tirej, Cira, Hevi, Kormigkan, Ayre, Piya, Vate, Sewgila u Vir ¢end péseroki
Xu dani ver. Edebiyato modern é Zazaki serrané 1980’yan ra heta eyro zerey€ ¢oras serr di zey siir,
hikdye, roman, tiyatro, ceribnayis, virameyig, biyografi u cigérayisi tewirané modernan di1 200 ra zéd
eseri nusiyayi. Miyané ini eseran di kitabé hikayeyi cayéko muhim depiseni. Kitabé Cer Hard Cor
Asmen edebiyato modern € Zazaki di1 kitabo verin € hikdye yo. Ina xebat di mo eser ra b1 metodé
tedkikkerdisé metini behs beno.

Zazaca i1k Hikaye Kitab1 Cer Hard Cor Asmen Uzerine Bir inceleme

Ozet

Hikaye, modern tiirler i¢inde sayilir ve ‘olmus veya olmasi miimkiin olan olaylar1 edebi bir iislupla kisa
anlatmak’ olarak tamimlanir. Giiniimiizde hikdye olarak bilinen kisa olay anlatili bu tiir, klasik donemlerde
‘destan, menkibe, kissa, rivayet, menkibe ve mesele’ gibi isimlerle bilinen olay anlatili tiirlerin devamidir.
Modern edebiyatlarda ilk 6rneklerin verilmesinde hikaye, etkili bir tiir olmustur. Modern Zaza edebiyatinda
da ilk 6rnekler ¢cogunlukla hikdaye seklinde kaleme alinmistir. Zaza edebiyati siyasi baskilar ve toplumsal
nedenlere bagli ilk drneklerini geg bir tarihte verir. Zaza edebiyatinda ilk hikaye 6rnegi 1963°te Roja Newe
adli gazetede yayimlanan Macera i Silémoni Gince adli hikdyedir. 1979’tan itibaren belirgin olmaya baglayan
bu edebiyatta diasporadaki kisilerin gayreti onemlidir. Bu donemde dergiler, modern Zaza edebiyatinin
olusum, ilerleme, bilinme ve vitrine ¢ikmasinda 6nemli bir rol iistlenir. Tirej, Cira, Hevi, Kormigkan, Ayre,
Piya, Vate, Sewgila ve Vir gibi dergiler bu baglamda akla gelen birka¢ dergidir. Modern Zaza edebiyatinda
siir, hikdye, roman, tiyatro, deneme, ani, biyografi ve mizah gibi modern tiirlerde 1980’dan bu yana 40 y1l gibi
kisa bir siirede 200°den fazla eser yazilmistir. Bu eserler iginde hikaye kitablar1 énemli bir yer tutmaktadir.
Zazaca olarak yazilan ilk hikaye kitab1 Kemal Astare’nin Cer Hard Cor Asmen adli kitabidir. Bu ¢alismada bu
hikaye kitabi metin inceleme yontemiyle ele alinacaktir.

Anahtar Sézciikler: Zazaca, Modern edebiyat, Hikdye, inceleme

A Review On The First Story Book In Zazaki: Cer Hard Cor Asmen

Summary

The story is counted among the modern genres and is defined as 'to tell the events that have happened
or could happen in a short manner with a literary style'. This genre of short storytelling, known today as a
story, is the continuation of the genres of storytelling known as 'epic, saga, tale, rumor, saga and affair' in
classical times. The story has been an effective genre in giving the first examples in modern literatures. In
modern Zaza literature, the first examples were mostly written in the form of stories. Zaza literature gives its
first examples due to political pressures and social reasons at a late date. The first story example in Zaza
literature is the story named Macera 1 Silémoni Gince, published in the newspaper Roja Newe in 1963.The
effort of people in the diaspora is important in this literature, which has started to be evident since 1979. During
this period, magazines play an important role in the formation, progress, recognition and showcase of modern
Zaza literature. Magazines such as Tirej, Cira, Hevi, Kormigkan, Ayre, Piya, Vate, Sewcila and Vir are a few
that come to mind in this context. In modern Zaza literature, more than 200 works have been written in a short
period of 30 years since 1990 in modern genres such as poetry, story, novel, drama, essay, memoir, biography
and humor. Among these works, story books have an important place. The first storybook written in Zazaki is
Kemal Astare's Cer Hard Cor Asmen. In this study, this storybook will be discussed with the method of
analysis.

Keywords: Modern, Zazaki, Literature, Story, Analysis

DESTPEK

Hikaye, edebiyato modern d1 yo tewiro muhim a. Ino tewr, hediseyi ki yo wexto kilm d1
biyi & hediseyan ano ziwan. E his, fikir, tigérayis u tesiri ki besteyé ini hediseyani inan zi b1
ziwanéko tesirdar dano nustis. Hikaye, yo heyato derg ra yo hel a. Nustog, b1 nustisé hikaye
xeto tari € heyaté dergiri yo ¢ila fineno ta u ino heyat ano veré ¢iman. Hikaye kilm a; labelé yo
tewiro tesirdar a. Ino sebeb ra hikaye, umisé heyaté insané moderni u terzé wendisé ey bena.
Insano modern tesiré eraversiyayisé teknoloji di mendo u seba nay dunyaya tebiyi u tilsimm ra
duri mendo. W1, wazeno ki bikuwero dunyaya edebiyat a tilsimin. Seba may zafyer tewiré
hikaye tercih keno. Hikaye qic u kilm a; labelé wendekaré modern ri beré yo dunyaya gird,
rengin kena a.

Hikaye, awuré xu teyna nidana sexisan. A heték ra awur dana cemat u sari. Cunki her
edebiyat, saré xu dir tekildar o. Her sar, b1 rastiya xu ya cematki senet u edebiyaté xu weye
keno. Hikaye, gey edebiyati kerraya kose ya u gey edebiyaté yo sari unsuréka runayog a. Her
cemat u sar ri yo hikaye esta. Hikayekerdis ya zi vaciyayisé hediseyan, her wext, her ca u her
cemat d1 estb1 u beno. Riyé erdan di tu cemat ¢ino ki yo hikayeya ay ¢inbo.! Hikayekerdis ya
zi vaciyayis€ hediseyan miyané cematé xu d1 zil dano u miyané € cemat d1 ¢1 tekili, seklé heyati
u siyayiso cematki esto b1 hikayekerdis yeno veré ¢iman. Ino seklé cuyisi u sistemé tekiliyan
heta ristimé edebiyati neziliyeno u edebiyat eraver beno. Hikaye, hel b1 hel geydé cemati gena,
b1 cemat nefes gena u dana.?

Qewramé hikayeya modern vercu Rocawan di, dima sareyé seserra 20. d1 welaté ma di
ameyo sixulnayis. Qey hikayeya modern hma yo dasinasnayisi zi esto: “E ¢iyi ki egleb hemi
insani vineni ya zi sareyé€ inan ra viyereni labelé€ zaf pé € ¢iyan tekildar nibeni hikaye ini ¢iyan
b1 yo vatigo tesirdar ana ziwan.” Tesiré Rocawanbiyisi peyniya seserra 19. d1 wareyé sen’et u
edebiyat d1 zaf beno tesirdar. Seba o tesirdari edebiyaté Tirkan di1 hikaye zey tewirané binan
yo formo klasik di né biné tesiré edebiyaté Rocawan di eraver siya. La mo tesir qey edebiyaté
Zazaki yo ¢arcewaya teng di1 maneno; cunki Zazaki biyé ini serrané peyinan yo edebiyato
nusteki ra behskerdis zaf zor o. Ino sebeb ra hina yo tesir edebiyato modern di xu zaf zixm
raniamocneno. Rina, goreyé tesbitané ma & Zazayi ki siyi zobina welatan biy€ inan Zazaki
miyané sinorané Tirkiya di teyna heté Zazayan ra yena qalkerdis. Wexté Usmaniyan di yo
binaya zafziwani u kulturi estbi. C1 wext dewleta Usmaniyan bena vila, siyena ra u herinda ay

yo dewleta milli niyena ru yo politikaya gidar saran u zzwanané binan ser yena ramitis. Seba

! Roland Barthes, Anlatilarin Yapisal Coziimlemesine Giris, Gergek Yayinlari, Istanbul 1988, r. 101
2 Koksal Alver, “Edebiyat, Sanat ve Toplum”, Istanbul Universitesi UZEM Fakiiltesi, Istanbul 2016, r. 86

may zey Zazaki ziwani bini kuweni bmné telukaya vindbiyisi. Cendek politigaya yoziwani
zereye famé dewleta mili di mesru u mequl €sena u 1na politiqa heté hem1 dewletané miliyan ra
gebul biya gey sar u miletané bindestan mesru u mequl niya. Ini sebebi negatifi qey
eraversiyayisé ziwan u edebiyaté Zazaki biyi mani. Politikayi inkar, xuranivinayis, asimilasyoni
u yasagkerdisé ziwani Zazayi b1 serran yo nustis u edebiyato Zazaki ra duri mendi. Labelé
seni’g firset kuyayo dest u qanuni pozitifi gebul biyi u mekteban di1 Zazaki ca gureto nustis u
edebiyaté Zazaki ri ber biyo a. Zazaki zereyé yo wexto kilm di ramocna ki zereyé xu di1 yo
potansiyelé edebiyati kirisnena.?

Edebiyaté Zazaki, biyé ¢end mewlid, eqayidname u metinané folklorikan heta sera 1963
heté edebiyaté nusteki ra zaf sist o. Ina serr, 15 € asma Gulani d1 rocnameyé Roja Newe d1
hikayeya verin € Zazaki Maceraya Silemané Ginci nesir bena. Nustoge na hikaye belu niyo; la
goreyé texminan ma hikdye Dogan Kili¢ Sthhesenanli nusta.* Tirkiya d1 veré edebiyaté Zazaki
¢ nusteki di maniyi Ki tor pili politikayi siyasi u yasagi ziwani bi. Rina zi peyniya serrané
1970’yan ra pé zey Tirej tiké péserokan di ca diyeno nusteyané Zazaki. Humaré diym € ina
péserok di b1 desté Malmisaniji b1 nameyé Engisté Kejé yo hikaye nesir bena. Ina hikaye zi
hikayeya diym hesibiyena. Biyé€ ma hikdye zobina nusteyi moderni zi ini péserokan di ca geni.
Labelé derba eskeriya € 1980 veré ini xebatan di1 bena yo dés u heta sareyé serrané 1990’yan
hewayo negatif viraziyeno.

Serra 1991 di Qanuné 2932 ‘E nesiri ki biye Tirki zobina ziwanan di nesir beni derheqé
inan di’ bediliyeno. Ino bediliyayis ra dima veré ¢apkerdis u nesirkerdisi d1 yo yasago muhim
weradiyeno.® Inay sera roc b1 roc xebat u nesiri Zazaki beni z&éd. Péserok, rocname u kitabi
Zazakiyi ki Trrkiya d1 nesir biyi zafiya inan bediliyayis€ mno ganun ra dima zerey€ serrané
90’yan di1 veciyayi u ¢ap biyi. Ina ¢cargewa d1 serra 1994 di kitabo verin é hikayeya Zazaki Cer
Hard Cor Asmén® nesir beno. A roc ra heta eyro 50 ra z&d kitabi hikayeyi nesir biyi. Ina xebat

d1 1o kitabo tor verin € hikayeyané Zazaki ser yo etudkerdis o.

1. KITABO VERIN E HIKAYEYANE ZAZAKI

Edebiyaté Zazaki d1 kitabo verin € hikaye Cer Hard Cor Asmen o. Ino kitab, Kemal Astare
serra 1994 di nusto. Nustog Astare, Erzingan ra yo u eka ho Almanya di cuyeno. Ino kitab, 144
ripeli yo u zereyé kitabi d1 1ni 29 hikayeyi ca geni: “Gaé Alisani, Bektes Axa, Merdimé Wexté

3 Nadire Giintag Aldatmaz, “Kirmanccada (Zazacada) Modern Oykii”, The Journal of Mesopotamian Studies, Special Issue on
Zazaki and Zazas, Cilt: 5, Serr: 2020, r. 136-153.

4 ilyas Akman, Modern Zaza Hikdyeciligi 1, Gece Kitapligi, Istanbul 2018, 1. 11

5 Yasar Salihpasaoglu, “Tiirkiye’nin Dil Politikalar1 ve TRT 6, Ankara Hact Bayram Veli Universitesi Hukuk Fakiiltesi
Dergisi, Serr: 2007, cilt: 11/1, r. 1033-1048

6 Kemal Astare, Cer Hard Cor Asmén, Wesanxaneyé Doz, Istanbul 1994.

Vereni, Memed Sono Mekteb, Boné Mirali, Eskici, Kutene, Teyera, Curonie u Perei, Hesen
Dede, Koo Sipi u Koo Saa, Yaranie, Dewic u Sawci, Silé Qici, Dewres Aliyé Manqli, Her Ci
Ju Sate De Bi, Xafi, Je Sanike, Herre, Sosine, Bi Ebe Xu Vece, Heté Erotik Ra Serbestiyé
Kirmoncu, Dermon, Kam Beno Muxtar, Merdimi Ke Nézanit u Nézaneno, Wejir Axa, Cermé
Gai, Hemed Axa, Saa ‘Kewie u Saa Sure.”

Qapagé kitabi d1 yo resim digaté wendekaran anceno. Bénateyé resim u nameyé kitabi d1
yo tekiliya zixm esta. Heté cér di ‘erd xet b1 xet rengin 0. Inay ra zi fam beno ki kitab d1 yo reng
né her reng, rengé€ xu dano hikayeyan. Her mewsim u wext b1 rengé€ xu mo gapag di ca geno.
‘Erd ca ca wusk 0, herr zuwa ya. ‘Erd ca ca zi zergun 0. Seni’g payiz yeno dari pelané xu
risneni, wesar di newe ra vil keni, ‘erd goreyé demserran Xu newe ra xemilneno. Veré yo bané
herrin d1 yo ciniya extiyar mangaya xu dita, satilé siti ho desté ay do u heté keyeyé xu ra sina.
Seré boni di yo log €sena. Asmen zi cor d1 b1 rengé xu yo kewe u gor heyaté dewican € Zazayan
r1 beno yo sembol. Ge insani kéfwesi u asmeno kewe verard sino inan, ge insani tengzerri u
asmeno gor b1 derd u kederan inan pé€seno. Ze ku o resim yeno ziwan u vano, ‘Ino kitab di
dew esta u cuyé dew esto.” Wendekar eskeno b1 mo resim hisa xu di wexto verin u cuy€ dewan
bifikiriyo.

Edebiyato modern € Zazaki di1 mo kitabo verin é hikayeyan di hema usulé eserané
klasikan u ‘urfiyan esto. Kitab di1 her hikdye b1 yo destpék destpé kena u dima goreyé usule
hikayeyané Maupassanti hediseyi vila beni u b1 yo netice gediyeni. Kitab di zafyer hikayeyi
hediseyi esti. Ca ca zi € ¢iyi ki sarey€ nustogi ra viyerti heway¢ hikaye di nusiyayi. Kitab di
bénateyé hikdyeyan d1 ca u sexisan ser yo tekili u gire esto. Ma vac, hikdyeyané Merdimi Ke
Nézanit, Nézaneno U Memed Sono Mekteb di gehreman Silemoni Ferati yo. Cend hikayeyan d1
zi Kemal esto. Thtimal esto ki o Kemal b1 xu nustog o. Xo ra zaf hikayeyan di hewayé
virameyisan esto. Rma ¢end hikayeyan di Muxtar Ayiz esto. Hikayeyan di ca u mekan egleb
dormaleyé Erzingani yo. Cend hikayeyan di Almanya, istanbul u Diyarbekir zi beni mekan.
Nustog b1 xu Erzingan ra yo u hikayeyané xu di b1 taybet ca dano dewa xu. Ino sebeb ra o
kitabo & verin hikdye, hikayeyané dewan ra muniyayo.’ Kitabé hikayeya Cer Hard Cor Asmen
d1 egleb zey dej u tengasiya insanan, zulimé hukmati, kerameti merdimané pilan, ciranti
mexsarikerdis, me’meleye agayan® u esq ciya ciya mewzuyi ca geni. E hikayeyi ki tede esq ra

behs beno peyni d1 asiqi néreseni yobinan.®

7 Muhammed Cetkin & ibrahim Dagilma, “MODERN ZAZA EDEBiYATINDA SiiR, HIKAYE VE ROMAN TURLERINE
DAIR TESPIT VE TAHLILLER”, Bingél Arastirmalar Dergisi, cilt: 6, humar; 2, serr: 2020, r. 7-41

8 Astare, e.n.v

SE.n.v.,r. 111-114

Kitab, zey kitabané hikayeyan € binan nameyé xu yo hikaye ra nigeno. Kitab, nameyé

Xu yo siir ra geno. Ino siir hikayeya Kam Beno Muxtar d1 viyereno:

Qesei amé qesu dima,

Resti geuné dina.

Cer hard cor asmén o,

Dewa ma de ju gesé bio vila.

Bieré bieré biviné,

Hal u gumané dewa ma.

Zeke hewri qilasiayi ra,

Dewa ma tey bie via.

Cer hard cor asmen o,

Haq rie merdimé rindi de se kero™

Kitab d1 hem zey Boné Mirali, Teyera hikayeyi derg!* hem zi zey Hemed Axa, Xafi, Koo

Sipi Koo Sia, Merdimi ke Nézanit Nézaneno hikayeyi kilmi'? esti. Zereyé kitabi di biyé
hikayeyan hot hebi resimi ca geni. Bénateyé ini resiman u hikayeya ki tede ca geno yo tekili
esta. Ini resimi nustogi b1 xu virasti u biné resiman di tarixé virastisé resiman, nameyé nustogi
u resimi esto.® Peyniyé hikdyeyan & kitabi zey hikayeyané sari ders, siret, lezvate u lawiki ¢iyi
ca geni. Ini unsuri u terzé virameyisi 1o kitab heté terzé moderni ra keno sist; labelé hikayeyan
d1 yo virastis u piardiso zixm, tekiliya hedise, sexis, ca u wextan, terzé hikayeyané kilman mo
kitab heté modern ra keno zixm:

“Hén bi, her ¢i ju sate de bi: dostine, helalie, pérodais u gewxa. Xo ra héni 0. Xuya merdimuné
suke xuya yé dewu nécena...* “Héni o, merdim ke nézanit nézaneno.”*® “Dina de hestae u di milet
esto. Dina taine ré herb u ‘cek o, taine ré hast u delal o. Hawtae u di milet esto, taine ré rindo, taine ré
x1irab 0. Wa teke her kes ré dina wes u zelal bo, pédima ke beno rié békes u feqiru de ki se kero. Rauné
xepisxanei ‘cali u cirpi ra giredo, hurinda inu de hastie péda kero. ‘C1 ke se beno bibo diéso rast
nérijino.”*®

Ina carcewa di peyniyé hikdyeya Saa ‘Kewie, Saa Sure de yo lezvaté u hikdyeya Gaé

Alisani d1 lawiki ca geni:

VENV., T 128

1 fni wirdi hikayeyi 12 ripeli yi.

12 Ini hikayeyi teyna di ripeli yi.

13 Astare, e.n.v, r. 15, 31, 46, 64, 102, 122 u 134.

“En.wv,r 101

BEnv,r 131

18 Env, 1. 51, 52 27

“Cironu ke pers kerd, ni saé nianeni kam dé ci1, vat: Lai ver, vai ver, vengé laseré partiu ver,
meydoné suke de heng u ceng, biné dare de tili vili, xo re biweré saune xu, kes ré mévace, ‘¢1 ke lete
kewe, lete sur.”’

“Gaé mino gao xirt,
Cermé xu belek o,
‘Caré xu sipi o,

Gaé mino gao altun,
Hangaje ver pét sono,
Wa hegaé m1 genim bo,
Dime ra ambaré mu pirr bo.”*®

Kitab, b1 alfabeye Latin ameyo nustis; la tercihé herfan di nustog ca ca tercihé Bedirxan
sera siyo herfi, i1° u x sixulnayi, ca ca tercihé Piruséné Tikmi?® siyo herfi i, ‘¢, 4 ‘k’ sixulnayi,
ca ca zi diyalekté Dersimi sera siyo diftong sixulnayo u herfi giredayé nisixulnayi. Kitab, sare
ra heta peyni b1 yo Zazakiya akerde u herikiyaye nusiyayo; labelé ¢end hikayeyan di yo-di ca
d1 cumleyi Tirki zi sixuliyayi. Ini cumleyi Tirki zi qey kitabi yo kémi niyi. Goreyé siyayisé
hediseyan icab kerdo u nustogi mno semed ra sixulnayi. E cumleyi Tirki zi bénateyé hakim u yo
sexisi d1, inan ki zobina ca ra bar kerdo ameyi miyané dewican bénateyé inan di yan zi Wali u
bénateyé sari suke d1 viyereno. Ita ra yeno famkerdis wexté qewimiyayisé hikayeyan d1 Zazayi

xu miyan d1 Zazaki qal keni, bénateyé memurané hukmat u sari di Tirki qal bena:

(Merdimo Tirk vano) “He gardas, bana zarari yoxtur, gelsin burdan gitsin.”*

“Ben bilmez hakim beg.”?
(Hakim vat) “Ama sen hep dertli sarki sdylersin ve halki duygulandirirsin!... Boyle sarkilari

soyleyenin sugu ¢ok biiyiiktiir, sen boliiciiliik yaptyorsun.”?

“Mars, mars, ileri mars. / He yasa, yasa bizim pasa...”*

Kitab d1 hikayeyané Memed Sono Mekteb, Boné Mirali, Her Ci Ju Sate De Bi, Heté Erotik
Ra Serbestiye Kirmoncu di ca ca zey ‘sere her, lacé kelpé kutiki, lacé kutiki u ha ¢iia mi, ha
k... mi’ kelimeyi nengi u argoyi esti.?® Rina hikayeyan di idyomi, vateyé verinan u duayi

viyereni.

En.v,r. 143

BENV,r 10

19 Goreyé vervateyé kitabi, nustog bixu ‘1’ nisixulnaya, editoran 1na herf sixulnaya.

2 pirugéné Tikmi, “Dilimiz Kirmanciki Nasil Yazilir. Kirmancikinin Alfabesi” (Dersim Zazacast), Desmala Sure, humar:
11/1 Mart 94 u humar: 12/2 Haziran 94.

2 Astare, env.r. 11

2ZEnv,r. 38

BENV.T. 92,

2 Env.r.123u124.

B En.v.r. 28,36, 101 u 119.

Heté hoké onayisan ra hikayeyan di hiri hoké onayisi zi xu ramocneni. Nustog, tiké
hikayeyi b1 hoké onayisé temasakeri nusti. Mordemi Wexté Kani ini hikayeyan ra ya:

“... Namé xu Memed Dede bi. Lesé ra zaf derg bi, ‘¢imé xu u burié xu girs u sa bi. Rié xu endi

qermegiayi bi, ri ré’cu ra pirr bi. Bejné de zimelé xu yé qolindi jé porré xu endi bibi sipi...”?

Nustog tiké hikayeyi b1 hoké onayisé gehremani nusti. Hikayeya Her Ci Ju Sate De B7 ini
hikayeyan ra ya:
“Ez u misaibé mi simé ke xo ré restoran de non biwermé. Seke geber de kotime zerre, garson
ama, ma guret bierd bostoné restoranti...”?
Nustog d1 hikdyeyi zi b1 hoké onayisé Ilahi nusti. Hikayeya Wejir Axa ini hikayeyan ra
ya:
“Wejir Axa xu ver qal keno, pilané viraceno, vano ez se bikeri ke, desté ni zalimu ra bixelesi,

ni mi bené ‘cale de qergesune nane ra mi, mi kisene, ya ki bene meydone suke de darde kene...”?

Hikayeyané kitabi di heté wext, ca u sexisi ra zey ‘rocun ra rocék, ju roca omnon,
zimiston, payiz, wesar, leté sew, sodir sipé ra, wexto verin di; Erzingan, dewa Erzingani, suke,
kiye, teber, Estanbol u ké Axayi; domoni, ciniki, Bektes Axa, Eyiz Axa, cendermeyi, Kemal,
aileyé Kemal, eskeri, Silemoné Ferati u merdimék...” unsuri hikaye éseni.

Nustog, wazeno wendekar, b1 ini hikayeyan heyat u cuyé Zazayan u mitiqayé Erzingan
ser hayidar bo. Seba may yo ziwano sen’etin né yo ziwano zelal u herikiyaye sixulnayo.
Cumleyi zaf derg niyi. Labelé teswiran di1 cumleyané xu hola hol runeno. Hikayeyi kitabi egleb
hikayeyi qici yi u b1 terzé Maupassanti nusiyayi. Heyaté dew, hal u weziyeté dewican b1
teswiran u terz€ Maupassanti wesa wes yeno veré ¢iman. Eger, etud u tehlilé hikayeyané kitabi
b1 yo cumle biyo virastis ina cumle kafi yena: “Insanané verinan desté hukmat ra zaf eziyet

diyu. Dewicané ma mintiqa hem ziwané xu ser hem zi cuyisé xu ser zaf tengi diya.”

2. KILMNUSTEYE HIKAYEYAN E KITABI

Kitabé Cer Hard Cor Asmen di, terzéko realist sixuliyayo. Kitab d1 egleb zey ‘dew, cuyé
dewan, tekiliya insanan u hukmat, tada u ziwan’ temayi sixuliyayi. Kitab di1 29 hikayeyi esti.
Ini hikayeyan d1 unsuri hikdyeyi bénateyé terzo klasik u modern d1 sini yeni. Hikayeyan d1 ge
ge hewayé hikayeyané sari, ge ge terz€ hikayeyané moderni xu ramocneno. Ino semed ra 1no

qisim d1 ¢ar hikayeyi b1 sernusteyi, € hikayeyi bini kilmi ra ameyi daginasnayis.

2.1. GAE ALISANi

BENV.T. 18
27 En.v., r. 99-102
BEn.v.,r 133

Sexisi 1na hikaye Alisani, Zeyne, Hesen( Lacé Alisani), domani, ciniyék u merdiméko
gerib i. Hikdye d1 wext formo bibelu di1 zey ‘rocu ra ju roce, rocék’ kelimeyi wexti sixuliyayi.
Hikaye d1 zey ‘kiye, dew, veré axure, seré semik, hega, boné ¢e Ap Selmonu, seré gilé ko u
Kakita Koé Muzir’i mekani esti. Bénateyé ini mekanan u hediseyané hikaye di tekili esta.
Hikaye di1 serqehreman Alisan o. Alisan rocék siyo hega, vasé xu cinayo u ameyo. Malé?®
herkesi ameyo; labelé malé Alisani niameyo. Alisan lacé Xu Heseni ra vano: “Lacé m’, gonia
mi to ra bo, ref bivoze so paga ¢ce Hemé Hemeizu de eke gaé ma uca o, uca nio.”° Hesen smo
géreno géreno la nameyé heywani ra ¢ik nivineno. Simo seré rayiri uca di yo merdmo geribi
vineno, ey ra perseno. La mo merdimo gerib Tirk o u Zazaki nizano. Hesen ey ra Tirki perseno
u miyerik Tirki cewab dano: ‘Burada yoxtir.” Hesen sino sino, axir gay€ xu vineno. Yeno babiyé
xu Alisani ra vano: ‘M1 di, hé filun ca di.” Inay ra pé Alisan sino veré gayané xu u heta san inan

ver vindeno u inan ¢erineno.

2.2. BEKTES AXA

Sexisi na hikaye Bektes Axa, dewici u xanima Bektes Axa yi. Hediseyi hikaye Qelecuxe,
Erzingan u suk di zey ‘ju raca amnani, payiz, wisar u zimistan’ wextané nebeluyan di viyereni.
Sergehremané hikaye Bektes Aga ‘esira Asurici ra yo. Mal u mulké ey zaf o, merdiméko
dewlemend o. Bektes Aga rocék malé (heywan) xu roseno. Pereyé xu geno erzeno pistina xu.
Smo keye u vano; ‘Ez 1ni peru ¢a di weradi?” Dima pereyan beno erzeno zereyé€ soba, uca di
temirneno. Bénate ra yo wext viyereno, zimistan yeno, hewa beno serd u Bektes Aga soba
fineno ta, zere beno zey hemum. Bektes Axa, heta hisa ey yena ca pereyi zereyé soba di1 véseni
beni wel. Bektes Aga, merdiméko cihad o, xebitiyeno pereyan rina keno zaf. Ina dor pereyan
beno biné yo telis(tore) di temirneno. Ina dor merreyi yeni pereyan weni. Heta Bektes Aga, sik
fineno c1 pereyi biyi weré merreyan. Bektes Aga, rina xebitiyeno u pereyan keno zaf. Ina dor
pereyan beno quliké dési di nimneno. Ina dor qilanciki yeni pereyané ey beni xu ri halin
virazeni. Labelé gemé Bektes Agayi niya. Wirina xebitiyeno pereyi ey beni zaf. Ina dor pereyan
dano xanima xu. Xanima ey zi pereyan bena cayéko mehkem di nona ru. La ma dor cini ¢im
akerdeyi kena u pereyan tay tay xerc kena, xu ri ¢i mi gena. Rocék Aga pereyan wazeno. A
vana; ‘Peré qediyayi.” Yo sandiq mocnena c1, zereyé a sandiq kinci minci dekerdeyi. Bektes
Aga, ma dor gerar dano, smo ¢arsu di xu ri yo keseya asinin erineno. Pereyi ey rina beni zéd.
Pereyané xu dekeno zerey€ ina kese. Meft1 erzeno cewé xu. Aga, rocék smo hega, cit rameno.

Miyané araqi d1 maneno u dest erzeno cewé xu destmal veceno pé araqé xu biestero. O wext

2 Heywan, diwar u pes
0Env,r.8

meft1 cewé ey ra kuweno war u wi ferq nikeno. Bénate ra yo mudi viyereno sino ¢arsu xu ri ¢i
mi biyero; la ¢1 bivino, meft1 cewé ey di niyo. Sekeno nikeno nieskeno sandiq akero. Peyma

peyin sandiq keno a la 1na dor pereyi puyayi.®!

2.3. MEMED SONO MEKTEB

Ina hikaye heté sexisan ra hira ya. Hikdye di ‘Eyiz Axa, Keke Selmonu, Nesemi Axa,
Hesené ¢€ Ferati, Silemoné ¢é Ferati, Sadiqgé Babai, Biraé Baki, Hesen Usta, cinika Silemoné
Anuxu, Memo, Muzir u Dadiyé Memi’ ca geni. Hikaye di1 hedise zereyé san u sew di viyerena.
Seba may hikaye di zey “Veré boné ¢é Yibraimé Anuxu, veré boné ¢é Eyiz Axa, u dewa
Tekmecuge’ ¢end mekani ca geni.

Dewici her sew siyén keyeyé Yibrahim Axa. Mergé Yibrahim Axayi ra dima ma dor sini
keyeyi Eyiz Axayi kunag u diwan keni. Wext dewici yeni tica dunya ra, heyaté xu ra, dew ra,
heywanan ra u zobina meseleyan ser qisey keni. A sew zi rina diwan nayo ru u vani: “Ma sime
herb, sime sefer, néwes mendimé, véson mendimé, bime dirbetin, taé ma ginai piro merdi. Ma
‘carix nédiené pira biguretené, korek nédi biwerdené. Xorté ewru ‘tawai ra qail nébené. Vané
cebe ma peru ra pirr bo, dina se bena wa bibo.” Ina dew di Mem esto. Mem, serqehremané
hikaye yo u ¢arés serré yo. Mem, sino mekteb. Ey qom esta u biyo derg. Goreyé o wextan hem
kar u gure kerdén, hem zi siyén mekteb. Seba kar u gure Mem wendis ra tepiya maneno u zaf
erey kuweno wendis. Mem ra perseni vani: ‘‘Memo, mektebe tu key gedino?” Mem vano: ‘‘Ma
ez ‘¢i zanon, maylim zaneno.” Roc€k Mem ho honéko xor1 do. Dadiya ey sina vendena
nivendena Mem’i Mem niwurzeno. Cend dor vendena, Mem vano: ‘‘Meke daé, hewne mi wes
yeno’’ Dadi hini tera galan vana. Mem zi vano: ‘‘Osyh, mi zaf wend, tene ki siero Muzir hurinda
mi de biwano.’” Dadi dona ra sina, Mem rma rakuweno, hon vineno. Tekmecuge de mekteb
viraziyeno. ita d1 qici tena Tirki museni. Dadi babi qican qgayili qici inan wa biwani u heyati xu
bixelesni. Gaya xu, hegayé xu, mali xu, rotené qicani xu sirawitén Enqara, Estanbul semedé

wendis.*?

2.4. BONE MIRALI

S1En.v,r. 13-17
22En.v,r. 23-28

Ina hikaye zi heté sexis, wext u cayan hira ya. Hikdye di ini sexisi ca geni: Mirali, pi u
maya Mirali, bira u waya Mirali, Apé Mirali, Wusen Axa, Silemon, Muxtar Eyiz Axa, Gulezare,
Zerwan, Hakim, Memedé Cewayi, cendermeyi, piyé Kemal’i. Dew, Koe Munzuri, Deré Gelie,
Doim(Dé&sim), axur, oda Ap Pasai, ké Muxtari u suke hikdye di cayi mehkemi.

Dewa ki hediseyi tede viyereni ¢ar mehle ya. Werté dew ra yo xet sia, dew kena d1 lete.
Heté Koyé Munzuri ra vuni Doim. Serra 38 di zaf merdimi ameyi kistis. Ina mesela ser zaf
insanan keyeyé xu bar kerdo u ameyi ina dew. E merdiman ra yo zi Mirali yo. Meseleyé Mirali
zaf trajik a u wext wendekar ina mesele wuneno pé Mirali deceno. Pi u maya Miraliyi Cemé
Munziri d1 xeneqiyeni u Mirali teyna maneno. Apé ey, ey ri vayirti keno. Mirali sewék kiye ra
veciyeno, teber di kutik laweni. Piyé Kemal’i oniyeno teber, Mirali vineno, ey geno zere. Ey di
qalkeno, nan u wer dani Mirali, cil mil dani c1, her ehtiyaciya ey ani ca u axir ey xu ver di
vindarneni. Mirali her gure ra fam keno. Rocék destané piyé Kemali d1 viring veciyeni. Piyé
Kemal poré Mirali gesneno u Mirali sareyé xu suweno. Dima smo veré Muxtar’i. Muxtar cira
vano: “Tu niara tépia ita vindena. Heto mino ‘¢ep tuya. Qaité dewe be. Ez ke dewe de nébio,
rind muxaité dewe be. Seke kam naxiré xu keno hegau, kam dar u birr birneno, mi ré vace.”
Mirali zaf beno sa. Yo zemun hol hina viyarneno. Rocék Mirali zerr kuweno yo keyna. Nameya
mma keyna Gulezar a. Mirali $mo yo ban u yo bex¢e virazeno. Erdé xu keno hira. W1 u Gulezar
zewicyeni. Inan ri yo qic beno u nameyé ey Zerwan paneni. Wusen Axa vineno ki Mirali ban
virasto, cay€ xu kerdo hira. Cuwa xu geno sino veré beré ey. Vano: “Ju hest wexté sima esto,
werté ju hest de ke bar nékené nésoné, venga cendermu dan, bon sima sero riznon.” Mirali
fikiriyeno, wexto verin br dar u ber, kemer u kugé koyan, veysani u teysani, dec u derd yeno
veré ¢imané ey. Axa ca di smo vendeno cendermeyan u Mirali dano mehkema. Ini wirdi sini
mehkema. Axa derdé xu vano. Hakim, Mirali ra perseno, Mirali cewab dano. Axa vano: ‘Hakim
beg, pasa, nu nézaneno, ni caé dewe de bon virasto, nu mekteb nésio, ge ‘tawa nézaneno. Bilmez
o, eke inam nékena, rei ci ra pers ke, sikino ke name asmu bimoro.” Hakim perseno, Mirali
nameyi agman leza lez humareno. Hakim gerar dano u € uca ra veciyeni. Axa sinu heté Mirali
ra, gar ano c1 la Mirali gos panikuweno u keyfa xu nixeripneno. Dono ra §ino niseno gamyoneté

xu u giran giran suk ra veciyeno smo.*

2.5. HIKAYEYI BINi

Biyi ini ¢ar hikayeyan kitab di 25 hikayeyi bini esti. Hikayeya Mordemé Wexté Vereni di

b1 hewn u giyalané Mahmud Dede’yi d1 merdumané verinan ra behs beno. Merdumi verini hol

B En.v.,r. 29-40

u pit i. Karé xu di1 zixm u cihat i. Soz u qisey€ xu di1 vindeni; la ¢1 heyf ki heté mal u milk ra
feqir i.3* Hikayeya Es kici d1 Pirika Cewyir esta. Wext sina suk uca di eskican u zobina ¢iyan
ana. Eskican dona tutané dewan.® Hikayeya Kutene di meseleyi siyasi ca geni. Polosi, iskence
u hepisxane qey yo wexto nizdi nisani. Qehremané hikdye Kemal o, Kemal depisiyeno u
kuweno zindan. Uca d1 des d1 mno nuste nusiyayo: “ita d1 Haq ¢ino, péximber siyo izin” Polosi
dani Kemali ri, awa serdin keni puri U ceryan nani biné lingané ey ra. Ey ra vani, ‘t1 koministé,
t1 qarsiyé dewlet veciyeni.’*® Hikayeya Teyera rina qehreman Kemal o. Kemal rocék Almanya
ra yeno Erzingan u wext ageyreno teyare kuwena erey. Seba may tiké hediseyi yeni meydan.
Ina hikaye d1 zi zey niheqji, zur u ihmal ¢iyi veciyeni ver.®” Hikayeya Curonie u Perei d1 gurbet
ra u heskerdisé pereyan ra behs beno. Serqehraman Ismail, smo Almanya u yo mudi ra yeno
dewa xu yo dikan keno a; labelé dewici ey ra gazuni keni u ey ra hini ¢i mi niereni. ismail zi
hela w1 pereyan ra heskeno ya zi dewici heskeni nay tesel keno.3® Hikayeya Hesen Dede di
meseleya Elewiti u Suniti ra behs beno. Suniyi u Elewiyi yobinan ra hes keni. Ino ¢argewa d1
Hesen Dede yo merdimo ‘Elewi yo u wayiré kerameti yo. W1 wazeno siyero Hec; la merdumi
Suniyi ey nigeni otobisa xu. Ino hal zaf zoré Hesen Dede’yi ra sino w1 kerameta Xu ramocneno
u cad smo Mekke. Ini heciyi Suniyi ey uca d1 vineni sasmaneni u Hesen Dede ra uzir wazeni u
ey xu ri keni reber.*® Hikayeya Koo Sipi, Koo Saa di temayé esq u heskerdisi esto. Ina hikaye
d1 motifi urfiyi esti. D1 merdumi yo keyna ra heskeni; la wirdi zi esqé xu ra fek veranidani.
Pinikeni, koge keni, kerrayan u qalan erzeni yobinan u mo hal heta extiyariya inan dewam
keno.*® Hikayeya Yaranie di nameya Celal Heyder u Kemal hiri embazi esti. Ini piya smi veyve.
Mirdé xu kay keni u piya ageyreni maseyan depiseni u yeni keyeyé€ Celali di beni meyman. La
Celal vercu nivano o keyeyé min o; o keye ri meyman nihevinayis ser hers beno u nengo
¢ineno. Dima fam bena ki o keye, keyeyé Celali yo u w1 zi xu ri yari keno u keno wes. Ina
hikdye d1 embazti, yari u keyf u sayi sera yo mesaj esto.*! Hikayeya Dewic u Sawci d1 behsé
eskeran u qicané dewican esto. Hedise dewa Mircan di1 viyerena. Eskeri biela bibela yo qici ra
maseyané ey geni u lapat dani ey ri. Ino qici zi no gerreyé eskeran babiyé xu ri keno. Babi, na
sawci het; la sawci, eskeran nidepiseno. Inay ser babiyé lacéki veciyeno teber u sawci ra qalané

giranan vano.*? Hikayeya Mesela Silé Qici di yo merdumo lawikdari ra behs esto. Ina hikaye d1

3 En.v.,r. 18-22
S En.v.,r. 41-46
S En.v.,r. 47-52
STEn.v., r. 53-64
B En.v,r. 6571
B¥Env,r 72-75
VEnNvV,r. 76-77
“En.wv.,r. 78-85
“2En.v., r. 86-87

nustog (Kemal) zi esto. Silé Qici, lacé xu Heyderi ser lawik vano. Lacé ey erdlerzé Pulumiri di
merdo. La esker yeno Silé Qici depiseno. Sewci ifadeye ey geno. Fam keno ki Silé Qici,
merdumo siyasi niyo u lawikan ideolojikan nivano, ey veradano. Ina hikaye di nameya Molla
Mustafa Barzani zi viyereno.*® Ina dunya di tewir tew1r insani esti. O ki usul ser sino, o ki usul
nizano u biaqil o, o ki gejo u o ki baqil o. Hikayeya Dewres Aliyé Mangili d1 o ¢argewa di yo
merdumo dewres ra behs beno u nameyé€ mo dewresi Ali yo u Dersim di1 herkes ey siasneno.
Ino Ali, wayiré kerameti yo, Heq ra nizdi yo, meleketan u Xizir d1 qisey keno.** Hikayeya Her
(1 Ju Sate De Bi nustog (Kemal) hedise ri sahadi kerdo. Ina hikaye di yo loganta esto. Cend
merdumi, b1 yo laco feqir mexsari keni u reqi dani ey u ey keni serxos. Dosti, meymani, yari u
koge her ¢i zerey€ ya seat d1 beno u peyniya yari bena tari. Peyni di ini merdumi yobinan dir
koge keni.*® Hikayeya Xafi di Kal Hesen, wayiré kerameti yo u yo merdum zi yeno wazeno ey
ra dersa kerameti biyero; la keramet b1 musayis nibeno. Kal Hesen mo merdum fetilneno.*®
Hikayeya Je Sanike d1 mekan Diyarbekir o. ita d1 yo waliyo zulimkar esto. B1 desta eskeran
tewr tew1r igkenceyan keno Kurmancan. Yo lacék, semede heyf€ babiyé xu i€ waliyi kiseno.
Hikaye di, terzé vistonikan di yo vaciriyayis esto. Axir, mo lacék tam hot waliyan kiseno u
miradé xu ano ca.*’ Hikayeya Herre di, rina b1 xu nustog esto. Ina hikaye d1 yo keyna esta, herr
wena, piskil wena. Kemal zi inay ra eceb maneno u goya sino may dadiya xu ra vano. Dadiya
ey wuyena; ¢unki Kemal zi qictiya xu d1 herr werdén.*® Hikayeya Sosine di serqehreman Sosine
yo keynaya ‘ezab a. Dadiya ay wazena ay birarzay€ xu dir bizewicno; la Sosme gebul nikena.
A, yona lacéki ra heskena u wazena ey dir bizewiciyo. Sosine, nieskena dadiya xu igna bikero
u sma xu alignena. Ina hikdye di yo problemo cematki ri yo nisandayis esto. Ini problemi
miyané sari d1 esti u egleb zey zewac tiké probleman di urf veré gerarané insanan di yo mani
y0.* Hikayeya Bi Ebe Xu Vece d1 mmtigayé Mercane d1 mezraya Gomike esta. Ina mezra d1
teyna d1 keyeyi esti. Yo keye di Gozere u miyerdeya ay Wusif cuyeni. Ini wirdi biyi extiyar. O
keye bin d1 Seyrane esta. Seyrane ciniya viya ya; la hema con a. Ini wirdi keye gureyé xu piya
keni, dest dani yobinan. Wusif, zaf wazeno yo qicé inan bibo. Homayi ri dua keni u Homa
duayé inan gebul keno u pé a extiyariya inan, inan ri yo qic beno. Ini zaf beni sa u Homayi ri
sikir keni.®® Hikayeya Dermon di newesiya Ciniya Wusené Selmonu Fadima ra behs esto.

Carceweya 1na newesi di1 baweriya sari ra, ziyaretan ra, dewresan ra, doxtoran ra u kurmé

“En.v,r. 88-93
“En.v., r. 94-98

S En.v.,r. 99-102
S En.v.,r. 103-104
4TE.n.v., r. 105-107
“ En.v,r. 108-110
“YEnv,r 111-113
S0 En.v,r. 114-116

insanan ra behs beno.%! Hikayeya Kam Beno Muxtar di yo meseleya cematki ri ¢ila finiyena ta.
Kitab zi nameyé€ xu 1na hikaye d1 yo siir ra geno. Dewan u mehleyané Zazayan di1 vicinayisé
muxtaran muhim o u zey vicinayis€ hukmati yo gureyéko pil viniyeno. Ina hikdye di zi hina yo
hedise yena veré ¢imané wendekari. Hikaye d1 hediseyi yo dew d1 raviyereni. Dew d1 88 nifus
esto. Minagesaya muxtari bénateyé Axa, soneyé diwari, malayé dew, maraba (x1zimkar) u
talebeyi d1 bena. Ina mmaqesa ¢arceweya fetilnayis, koge, dua, laser u qirban sarebirnayisi di
sma yena.>? Hikayeya Mordem ke Nézanit Nézaneno heywanané dewican ra behs beno. Dewan
d1 weyékerdisé heywanan muhim o; ¢unki dewici ini heywanan ra barkerdis di, ramitigé
hegayan di, citkerdis di, dosenayisé siti d1 u zobina gure u ehtiyacané xu di1 istifade keni. Ina
hikdye di zi dewa Cenciga u mezrayi ay mekani hikdye yi. Nustog, hma hikdye b1 feké
gehremani dano vatis. Dew d1 yo cayo sazim esto. Uca d1 fetil esta u rayir xirab a. Seba may,
heywan u heri dew her tim uca di zehmet vineni, lér beni; la ¢o aqil nikeno uca duzkero, heta
makineyi yeni keni duz.5® Hikayeya Wejir Axa d1 serqehreman Wejir Axa yo. Ino merdum wext
16 serri b1 Oris erzeno dewa inan ser. Ino ¢argewa d1 gey wendekaran o wext ra u zulme Orisi
ra yo pencira bena a. Dewici qirbeni, embazi Wejiri kisiyeni. Eskeré Orisi Wejir keno esir.
Wejir, desté eskeri ra remeno, rina yeno depistis u dora diymn zi remeno $ino yo gdzer ser xu
limneno u hina xelisiyeno.* Hikayeya Cermé Gai di ¢imé qehremani ra yo meseleya dew ra
behs esta. Sewek dizd yeni, gay€ piyé qehremane dizdneni. Piyé ey kuweno dizdan dima, teqi
reqi tifingan veciyena; la c1 feydi dizdo ga sare birnawa u werda. Teyna ¢cermeyé€ gayi mendo.
Dadiya ey b1 nengan u zotan o ¢erme ana suwena, sol kena u kena mesu u peyni di mna qal ay
fek ra veciyena: “Ga merd, ‘cerme mend.”>® Hikayeya Hemed Axa di, feké gehremani ra
hewayé¢ virameyisi d1 Hemed Axayi ra behs beno. Hemed Axa merdo. Wext w1 heyat di b1
dewican ey ra vatén ‘Kolo’. Hemed Axa, extiyar o. Yo tuto qic esto u nameye ey Ali Riza yo u
mo tuto nerehet b1 logmatiké ‘Ninga Seytoni’ yeno smasyayis. Ino tut, her tim pé Hemed Axayi
mexsari keno. Hemed Axa, rocé€k b1 feko nerm vendeno ey u gosané Ali Rizayi kas keno. Yo
geri u bari kuwena no tuti ser.*® Hikayeya Saa ’Kewie, Saa Sure di1 Nameyé Surali d1 yo
merdumi ra behs beno. Ino merdum, gesmerti keno u seré layi di pay di vindeno, hereketan
akrobatikan keno. Merdumi ey ri ¢apikan kuweni. Dora verin yo merdum yo saya sur u dora

diym yo cini ya saya kew1 dona Surali. Ey € sayi werdi. B1 keyf newe ra veciyeno la ser. Yo o

S1En.v., r. 120-125
52En.v.,r. 126-129
5 En.v,r. 130-131
S E.n.v.,r 132-134
S5 E.n.v.,r. 135-138
5% En.v., r. 139-140

heta, yo mo heta rina hereketané akrobatikan keno. Heto bin ra sayani suran, o het ra sayani
keweyan doni Surali’yi...%

3. HIKAYEYAN DI CA (MEKAN)

Hikayeyané Cer Hard Cor Asmen di ca (mekan) xu dano ver. Hikayeyan di cayi, rastikin
i u wendekar eskeno ini cayan biyaro veré ¢imané xu di bikero candar. Cend hikayeyan di
Almanya, Istanbul u Diyarbekir zi beni mekan. Nustog b1 xu Erzingan ra yo u hikayeyané xu
d1 b1 taybet ca dano dewa xu. Ino sebeb ra mo kitabé hikaye yo verin hikayeyané dewan ra
muniyayo. Hikayeyan di zey ¢olé Kerbela, suk, dest u koyi cayi hirayi; zey bon, axur, merek,
sere semik u biné dare tuyer cayi tengi; zey rayw, meydané teyare, hega u dereyan cayi
akerdeyi; zey keye, gehwe, hepisxane, baxge, otobis U wode cayi gureteyi u zey Erzingan,
Qelencuk, Pulur, Koyé Munzuri, Almanya, Istanbul u Diyarbekir cayi taybeti ca geni:

“Dewa ma de ¢ar melai bi. Werté dewe ra Raa Virardie siené u dewe werte de kerdené di lete.

Rae ra cor Mela ¢e Asuru bie u na mela de di u hire ¢e ki yé Mircuku ra bi....”, “A roce suke ra ke

ama, tey ju noné suke, di kiloi kiraji, ju xiyar, ném kilo ki es’kici ardbi.”, “Suka Erzingoni amnon de
vésena pésena.”®
Hikayeyan d1 ca (mekan) egleb dormaleyé Erzingani yo. E cayi ki hikdye tede viyerena

bénateyé € cayan u hediseya hikaye di yo tekili xu ramocnena.

4. HIKAYEYAN DI WEXT

Ino kitab, terz€ Maupassant d1 ameyo nustis. Kitab di1 egleb hikayeyi kilmi ca geni u ini
hikayeyi yo wexto verin d1 viyereni. Hediseyi, zereyé¢ yo wexto kilm d1 destpé keni u gediyeni.
Ino sebeb ra hikayeyané kitabi di wexti zey rocun ra rocék, ju roca omnon, zimiston, payiz,
wesar, sund, leté sew, sodir sipé ra, wexto verin, honiké sond di formané dema viyerte u bibelu
d1 viyereni:

“Hén bi, her ¢i ju sate de bi: dostine, helalie, pérodais u gewxa. Xo ra héni 0. Xuya merdimuné
suke xuya y€ dewu nécena...”, “Suka Erzingoni amnon de vésena pésena. Hande ke germ o, mordem
germ ver hurinda xo de névindeno, germ ra helmé mordemi birino./ Zimiston ki hande zarf serd o”,
“Alisani tumé hegai ¢init, vas€ xu kerd girze...”, “...lete sewe ra hata sodir t€e wende, hata ke fejir est.
L&le ra péro pia wusti ra.”, “Teber sipl kerdené. Pencerel cemedin bi. Zerre ¢el handeke serd bi, helmé
mordemi feké mordem de bux dene.”, “Roce domonuné dewe voreki guret bierdi ‘¢irainaene. Dormé

‘cemé gulu u ‘gicegu ra xemeliayl bi.”, “Dewa ma de wusar bi. Dormé dewe ‘cair u ‘¢imen ra, gul u

STE.n.v., r. 141-143
S8 Env,r 29, 41u53

‘¢i’cegu ra bereqiené. Viali, gewaxi, daré€ sae, yé murie u hérugu jil déné u vore ra sipi ¢i’gegé xu bi.”,
“Ju roca paiz bie.”*
Ca ca zi zey wexté Derebegliu, des ser dima, roca Carseme, péroc ra tepya, sa’et hire,

sa’eté nizdiyé new, nim serr, rocé Imamu wexti forméko belu di veciyeni veré wendekaran.

5. HIKAYEYAN DI ZIWAN, USLUB U HOKE ONAYIiSi

Nustog Astare, kitabé xu b1 alfabeya Latinki nusto. Kitab, saré ra heta peyni Zazaki
nusiyayo. Kitab di diyalekté mintiqayé Dérsim u Erzingani xu ramocneno. Ma vac, nustogi
bénateyé di herfané venginan di herfi giredayi nisixulnayi: “cei, Kemera Sipie u wairé restoranti”®

Hikayeyi b1 yo Zazakiya akerde, zelal u herikiyaye nusiyayi. Merdumo ki Zazaki zano,
eskeno hikayeyané ey biwano u fam bikero. Cumleyi kilm i u tede zaf gireyi ¢ini. Ino kitab
cendék, kitabo verin € hikayeyané Zazaki bo heté ziwan u uslub ra qas€ xu xurt u zixm o. Kitab
dica ca zey ‘sere her, lacé€ kelpé kutiki, lacé kutiki u ha ¢iia mi, ha k... mi’ kelimeyi nengi u
argoyi esti.%! Rma hikayeyan d1 idyomi, vateyé verinan u duayi viyereni.

Cend hikayeyan d1 yo-di cayan di1 cumleyi Tirki ameyi sixulnayis. Ini cumleyi goreyé
siyayis€ hediseyané hikayeyan yo kémi niyi. T1iké hikayeyan d1 zey wali, hakim, esker u memur
merdumi Tirki esti ya zi dewican barkerdo siyi suk u sukan di1 egleb Tirki yena qalkerdis. Ino
semed ra nustogi ¢end cumleyi Tirki sixulnayi. Ino formra yeno famkerdis wexté gewimiyayisé
hediseyan di1 Zazayi xu miyan di1 Zazaki qal keni, bénateyé memurané hukmat u sari d1 Tirki
galkeni:

(Merdimo Tirk vano) “He gardas, bana zarari yoxtur, gelsin burdan gitsin.”®?, “Ben bilmez

hakim beg.”®, (Hakim vat) “Ama sen hep dertli sarki soylersin ve halki duygulandirirsin!... Boyle

sarkilar1 sdyleyenin sugu cok biiyiiktiir, sen boliiciiliik yapryorsun.”® “Mars, mars, ileri mars. / He
yasa, yasa bizim pasa...”®

Hikayeyané kitabi d1 heté hoké onayisan ra hiri hoké onayisi zi sixuliyayi. Nustog, zey
Mordemi Wexté Kani U Boné Mirali tiké hikdyeyan di1 hoké onayisé temasakeri, zey hikayeya
Her Ci Ju Sate De Bi tiké hikayeyan di1 hoké onayisé qehremani, zey hikayeya Wejir Axa tiké

hikayeyan d1 hoké onayisé Ilahiyi sixulnayo:

S En.v,r. 53,7, 26,47, 86, 108 u 135
80 En.v,r. 13, 72u99

61 En.v.r. 28, 36, 101 u 119.

62 Astare, e.nv.r. 11

B En.v,r. 38

M Env.r. 92

S Env.r.123u 124.

“... Namé xu Memed Dede bi. Lesé ra zaf derg bi, ‘cimé xu u burié€ xu girs u sa bi. Ri€ xu endi
germegiayi bi, ri ré’cu ra pirr bi. Bejné de zimelé xu yé qolindi jé porré xu endi bibi sipi...”®, “Mirali
ra veng névecia, zaf né’car bi, békes bi, serm kerdené.”’, ‘‘Dorme, dugel, ca u meydoni péro bine germe
tici de mend bi. Tic cor bereqiené u ¢eger bie ...”, “Alié¢ Manqili ke ‘tawa névat, ju polis sewesia ra,
jukeke na dé piro, pirnika Alié Mangili ra gon este.”®

“Ez u misaib& mi simé ke xo ré restoran de non biwermé. Seke ¢eber de kotime zerre, garson ama,
ma guret bierd bostoné restoranti...”%, “Mi namroce gurete, tey qait kerd.”, “Ma péro sukit mendime,
veng nékerd.”, “Di asmi izina mi bie. Ez glo welat.”, “Roca ‘¢arsemeé mi bawula u ¢ié xu kerd hazir,
péroc ra tépia sahate hire de ¢e ma péro pia ge ra veciayimé teber.”®

“Wejir Axa xu ver gal keno, pilané viraceno, vano ez se bikeri ke, desté ni zalimu ra bixelesi, ni
mi bené ‘cale de gerqesune nane ra mi, mi kisene, ya ki bene meydone suke de darde kene...””, “Tsmafl
nu gese guret zerré xu, xora pers kerd vat: ‘‘Ez ‘ca mordemune xirabiné nianenu ra rindie biker1 ke, ni

ki mi ré qesune gironu vacé.”, “Ismail xo zerre de vatené: Pirnika xu berz a, berz a, berz a.”™

NETICE

Wareyé edebiyaté moderni d1 her milet ri yo proses esto. Ini prosesi egleb yobinan ra nizd
yo xet di1 eraver sini. Edebiyato modern d1 eseri verini zafyér bénateyé klasik u modern yo terz
d1 yeni nustis. Ino sebeb ra nimuneyané verinan di heté terzé moderni ra yo sisti u kemi esta.
Ino hal, edebiyaté Fransizan, Tirkan u Kurdan di hina b1, € Zazayan di1 zi hina yo. Edebiyato
modern € Zazaki di1 tewirané siir, hikdye u roman di1 nimuneyané verinan d1 ini kemi xu wesa
wes ramocneni; ¢unki edebiyaté Zazaki ri hina yo tengi u zori estbi. Zazaki, yo wexto erey di
edebiyato nusteki di1 eserané xu verinan dona. Seba nay eserané verinan ¢ modernan di heté
tewir, mewzu, teknik u tercihe alfabe eseri zaf zixm niyi; labelé goreyé xu ini eseri heté
nimuneyané verinan u yo edebiyato erékote zixm 1. Ina xebat di eserané Zazaki € verinan ra
kitabo verin € hikdye Cer Hard Cor Asmen metodé etudkerdis ser ameyo dasinasnayis. Kitab
d1 verin d129 hikayeyi esti. Ini hikdyeyi heyato rastikin ra b1 yo ¢imo realist ameyi nustis. Kitab,
cendék edebiyato modern € Zazaki di kitabo verin € hikaye bo rina zi kitab di1 hewayé edebiyaté

sari u materyalé edebiyaté sari xu ramocneni.

CIMEYI

Akman, ilyas, Modern Zaza Hikdyeciligi 1, Gece Kitaphig, Istanbul 2018.

6 Env.r. 18

7 En.v., 32,73u 96

88 En.v., r. 99-102

8 En.v., r. 49, 50, 53 u 56
OEn.v.,r. 133
TEnwv.,r. 69 70



BUYD YIL: 7, CILT: 8, SAYI: 15 2022

Aldatmaz, Nadire Giintas, “Kirmanccada (Zazacada) Modern Oykii”, The Journal of
Mesopotamian Studies, Special Issue on Zazaki and Zazas, Cilt: 5, Serr: 2020, r. 136-153.

Alver, Koksal, “Edebiyat, Sanat ve Toplum”, Istanbul Universitesi A¢ik ve Uzaktan
Egitim Fakiiltesi, Istanbul 2016.

Astare, Kemal, Cer Hard Cor Asmén, Wesanxaneyé Doz, Istanbul 1994.

Barthes, Roland, Anlatilarin Yapisal Coziimlemesine Girig, Gergek Yaymlari, Istanbul
1988.

Cetkin Muhammed & Dagilma Ibrahim, “MODERN ZAZA EDEBIYATINDA SIiR,
HIKAYE VE ROMAN TURLERINE DAIR TESPIT VE TAHLILLER”, Bing6l Arastirmalar
Dergisi, cilt: 6, humar; 2, serr: 2020, r. 7-41

Tikmi Pirugéné, “Dilimiz Kirmanciki Nasil Yazilir. Kirmancikinin Alfabesi” (Dersim
Zazacasi), Desmala Sure, humar: 11/1 Mart 94 u humar: 12/2 Haziran 94.

Salihpasaoglu, Yasar, “TURKIYE’NIN DIiL POLITIKALARI ve TRT 6”, Ankara Hac
Bayram Veli Universitesi Hukuk Fakiiltesi Dergisi, Serr: 2007, cilt: 11/1, r. 1033-1048

39



